
OBRADOIROS |  
CANIDO
ORGANIZA | UNIVERSIDADE DA CORUÑA
LUGAR | CENTRO CÍVICO DE CANIDO 
PÚBLICO XERAL | DE 18.00 A 21.00 H

Marketing territorial:  
Sabes o que é a marca Cidade?
Preténdese explicar a importancia do 
Marketing territorial e o Marketing de 
Cidades, así como as diferentes  estratexias 
ou ferramentas que se dirixen á promoción 
de territorios, como ciudades ou países, 
co obxetivo de mellorar o seu atractivo e 
competitividade e coa finalidade de crear 
unha marca, a marca cidade.

ASOCIACIÓN CANIDO
ACCESO LIBRE DE 18.00 A 19.00 H

Nin o imaxinas: a importancia da 
economía para o día a día
Vanse presentar conceptos de economía que 
son básicos e que están relacionados coa 
actualidade (como inflación, reduflación, tipo 
de interese simple, tipo de interese composto, 
débeda pública, bonos do Estado, préstamos, 
hipotecas, nómina, factura, ticket)
O obxectivo do taller é conseguir que os 
participantes poidan entender mellor as 
noticias que escoitan ou len e poidan 
familiarizarse co razoamento financeiro e 
ideas que lles van a servir no seu día a día.

ASOCIACIÓN CANIDO
ACCESO LIBRE DE 19.00 A 20.00 H

Márketing e eleccións
Os medios dixitais, e de xeito moi especial 
as redes sociais, teñen cada vez unha maior 
relevancia como ferramentas para comunicar 
as diferentes ofertas electorais dos diferentes 
partidos e chegar así aos votantes e 
indecisos. Estes cambios fixeron que os 
vídeos electorais teñan cada vez un papel 
máis fundamental nas diferentes campañas.
Tendo en conta este contexto, analizaremos 
o uso dos vídeos electorais empregados 
polos distintos partidos durante as pasadas 
eleccións ao Parlamento Europeo e ao 
Parlamento de Galicia.

ASOCIACIÓN CANIDO
ACCESO LIBRE DE 20.00 A 21.00 H

OBRADOIROS | CITENI
ORGANIZA | UDC E CITENI
LUGAR | CENTRO DE INVESTIGACIÓN EN TECNOLOXÍAS NAVAIS E INDUSTRIAIS 
MAÑÁ | RESERVA PREVIA CENTROS ESCOLARES (comunicacion.citeni@udc.gal)
TARDE | PÚBLICO FAMILIAR | RESERVA PREVIA (https://citeni_udc.eventbrite.com) 

Navegando por un mar en 
miniatura	
Experiencias no canal de ensaios: o canal 
de ensaios hidrodinámicos do CITENI é 
unha das poucas infraestruturas deste tipo 
en España. Permite probar as capacidades 
do comportamento no mar de estruturas 

flotantes que se ven sometidas á acción 
das ondas, xa sexan modelos de barcos a 
pequena escala, turbinas eólicas flotantes ou 
convertedores de enerxía das ondas.

VISITAS ESCOLARES DE MAÑÁ	
XORNADA DE TARDE | PÚBLICO FAMILIAR
20 MIN.	

Polímeros sostibles para a 
impresión 3D. É un desperdicio?  
Non, é un polímero 3D
Taller de impresión 3D en plásticos que 
ten como obxetivo achegar ao público as 
novidosas técnicas de fabricación aditiva en 
polímeros e o desenvolvemento de novos 
materiais funcionais, específicos para a 
impresión 3D, mais sostibles e con menor 
impacto ambiental. 
O público poderá ver como funcionan dous 
tipos de impresoras (impresora de resina 
DLP e unha impresora 3D de filamento), 
a preparación de novos filamentos para 
impresión FDM e novas aplicacións con 
materiais novos. 

VISITAS ESCOLARES DE MAÑÁ	
XORNADA DE TARDE | PÚBLICO FAMILIAR
20 MIN.

A mecánica de fluídos  
na cociña	
Tanto se es afeccionado como chef 
profesional, quizais non imaxinas ata que 
punto a mecánica de fluídos inflúe no éxito 
dunha receita! 
A través de experimentos sinxelos e 
didácticos, fáciles de reproducir na casa, 
poderás descubrir conceptos fundamentais 
desta disciplina que resultan clave na cociña. 
Porque a física tamén se saborea e é que, 
desde hai séculos, os avances na mecánica 
de fluídos revolucionaron a forma en que 
cociñamos e gozamos a comida. Ao mesmo 
tempo, a creatividade na cociña inspirou 
sorprendentes ideas científicas. Hoxe, a 
ciencia dos fluídos está a transformar 
por completo o mundo da alimentación. 
A vertedura de líquidos, a mestura de 
ingredientes, a transferencia de calor ou o 
uso de fluxos presurizados son procesos 
clave que permiten lograr receitas que antes 
parecían imposibles. 
Sabías que moitos fenómenos curiosos na 
cociña teñen unha explicación científica 

sinxela? Ven descubrilos con experimentos 
divertidos, visuais e sorprendentes!

VISITAS ESCOLARES DE MAÑÁ	
XORNADA DE TARDE | PÚBLICO FAMILIAR
20 MIN.

Obradoiro de matemáticas	
Exploramos as Matemáticas con material 
manipulable para descubrir que é un grafo 
e como nos permite simplificar problemas, 
ou como podemos facer superficies que se 
curvan usando liñas rectas.
Esta actividade será impartida por persoal 
investigador do CITMAGA, en colaboración 
co CITENI.

VISITAS ESCOLARES DE MAÑÁ
XORNADA DE TARDE | PÚBLICO FAMILIAR
20 MIN.

Do ser humano á máquina: 
enredando coa enxeñaría 
mecánica	
Como ensaiar o motor dun coche cando o 
coche aínda non se fabricou? O Laboratorio 
de Enxeñaría Mecánica (LIM) presentará un 
prototipo de banco de ensaios ciberfísico 
para motores eléctricos. Nun banco 
cíberfísico de ensaios próbanse compoñentes 
reais de vehículos (no noso caso, os motores 
que moven o coche) controlados por unha 
simulación do vehículo nunha contorna 
virtual. Así pódense ensaiar compoñentes en 
condicións de funcionamento reais, aínda que 
non se dispoña dun coche completo no que 
probalos. Ademais, o grupo de biomecánica 
fará unha demostración interactiva: colocarán 
sensores no brazo das persoas participantes 
para rexistrar os seus movementos, que se 
verán en tempo real nunha pantalla a través 
dun modelo virtual que imita o brazo.

VISITAS ESCOLARES DE MAÑÁ 	
XORNADA DE TARDE | PÚBLICO FAMILIAR
20 MIN.		

Visualizando a radiación nuclear 
e a supercondutividade	
Neste obradoiro empregaremos unha 
cámara de néboa para amosar partículas alfa 
saíndo dun núcleo radiactivo. Explicaremos 
que é a radiación como proceso natural. 
Tamén amosaremos o funcionamento dun 
supercondutor en levitación magnética. 

XORNADA DE TARDE | PÚBLICO FAMILIAR
20 MIN.	

Obradoiro de  
robótica intelixente
No taller de robótica intelixente,  
exploraremos as diferenzas fundamentais 
entre a robótica tradicional, caracterizada 
por tarefas preprogramadas e repetitivas, e 
a robótica autónoma, que utiliza sensores e 
intelixencia artificial para tomar decisións e 
adaptarse a contornos cambiantes. Para tal 
fin, realizaranse diversas demostracións con 
robots humanoides e brazos robóticos.
Esta actividade será impartida por persoal
investigador do CITIC, en colaboración co
CITENI.

VISITAS ESCOLARES DE MAÑÁ 	
XORNADA DE TARDE | PÚBLICO FAMILIAR
20 MIN.			 

Plásticos que desaparecen: 
xogando coa ciencia dos 
biopolímeros	
Sabías que existen plásticos capaces de 
esvaecerse sen deixar rastro no medio 
ambiente? 
Neste obradoiro descubrirás como funciona a 
súa biodegradación e verás unha simulación 
do proceso en directo. Os plásticos forman 
parte da nosa vida cotiá, pero tamén son 
un dos grandes retos ambientais do século 
XXI. Porén, a natureza e a ciencia aliáronse 
para crear unha alternativa máis sostible: 
os biopolímeros, plásticos que poden 
biodegradarse. 

Charla | Como conseguir placas 
solares máis sostibles	
Hoxe en día, a pesar de que as placas solares 
de silicio son as máis usadas, non poden 
cubrir completamente as necesidades da 
poboación en canto ao uso de enerxía solar. 
As placas solares orgánicas destacan pola 
súa flexibilidade mecánica, transparencia, 
facilidade de fabricación e, o máis importante, 
por ser biodegradables. Nesta presentación 
imos ver como facer máis eficientes as 
placas solares orgánicas para que sexan 
igualmente comerciais que as placas solares 
de silicio.

XORNADA DE TARDE | PÚBLICO FAMILIAR  
20 MIN. 	
ENTRADA LIBRE ATA COMPLETAR PRAZAS

Charla | A enerxía do mar	
A enerxía do mar aproveita o movemento 
do vento mariño, das ondas, as mareas e as 
correntes mariñas para xerar electricidade 
renovable. Constitúe unha fonte limpa e 
inesgotable que contribúe á transición cara a 
un modelo enerxético sostible.

XORNADA DE TARDE | PÚBLICO FAMILIAR 
20 MIN. 
ENTRADA LIBRE ATA COMPLETAR PRAZAS
		

Charla | Combustibles:  
da enerxía ao movemento
Descubre como funcionan os combustibles 
que moven o mundo e como se analiza a 
súa calidade para un uso seguro e eficiente. 
Coñece os distintos tipos de combustibles e 
aprende como un laboratorio especializado 
analiza e controla a súa calidade para garantir 
eficiencia e seguridade. Ciencia e tecnoloxía 
aplicadas á enerxía do noso día a día.

XORNADA DE TARDE | PÚBLICO FAMILIAR 
20 MIN. 
ENTRADA LIBRE ATA COMPLETAR PRAZAS
		

No obradoiro aprenderemos que son, como 
se producen e por que se degradan.  
Logo faremos unha simulación para 
observar, de maneira sinxela e visual, 
como estes materiais se transforman ata 
desaparecer. Unha experiencia práctica 
para entender que a enxeñaría tamén pode 
axudar a coidar o planeta.

VISITAS  ESCOLARES DE  MAÑÁ
20 MIN.

Enerxía azul: xogando a crear o 
mar do futuro	
As enerxías renovables tamén veñen 
do mar: o vento, o sol e as ondas poden 
transformarse en electricidade limpa. Neste 
obradoiro imos construír turbinas eólicas 
con pezas de LEGO e xogaremos a deseñar 
un parque mariño eficiente. O océano é unha 

fonte inesgotable de enerxía sostible. 
A través deste obradoiro coñeceremos os 
principios básicos das enerxías renovables 
mariñas: a forza do vento (eólica), a 
luz do sol (solar) e o movemento das 
ondas (undimotriz). Para comprender 
como funcionan e que retos teñen, 
experimentaremos de forma práctica: 
construíndo turbinas eólicas con LEGO e 
participando nun xogo de mesa no que 
haberá que tomar decisións estratéxicas 
para optimizar recursos e crear o parque 
mariño máis eficiente. Ciencia, creatividade e 
diversión para imaxinar un futuro enerxético 
máis azul.

VISITAS ESCOLARES DE MAÑÁ 
XORNADA DE TARDE | PÚBLICO FAMILIAR 
20 MIN	


